
பூர்வம் நஷ்டாம் ஸ்ம்ரு’திம் லப்³த்⁴வா ப்³ரஹ்மா துஷ்டாவ கேஶவம் ॥ 34॥
நம:ஸ்ரு’ஷ்டிஸ்வரூபாய நமோ வைராஜமூர்தயே ।
நமோऽவாந்தரஸர்கா³ய நமோ ப்³ரஹ்மாதி³ரூபிணே ॥ 35॥
நமோ ஹிரண்யக³ர்பா⁴ய மஹாவிஷ்ணுஸ்வரூபிணே ।
நம: ப்ரதா⁴நபதயே ப்ரக்ரு’திஸ்வாமிநே நம:॥ 26॥
நமோ பூ⁴ம்நேऽநிருத்³தா⁴ய ப்ரத்³யும்நாய ச தே நம: ।
நம:ஸங்கர்ஷணாக்²யாய வாஸுதே³வாய தே நம:॥ 27॥
நமோ மஹாபூருஷாய மஹாகாலாய தே நம: ।
நமோऽக்ஷரநிவாஸாய முக்தாந்தர்யாமிணே நம:॥ 30॥
வ்யாபகாய பரேஶாய நைகரூபாய தே நம: ।
ஸதி த்வயி விபர்யாஸோ விவர்த: பரிணாமக:॥ 29॥
ஜக³தோऽஸ்ய ப⁴வேந்நூநம் தத³பி⁴ந்நாய தே நம: ।
ஸாக்ஷிணே ஸர்வநேத்ராய ஸ்வராஜே ச நமோ நம:॥ 8.40॥
நாநாஶ்சர்யநிவாஸாய நாநாரூபத⁴ராய ச ।
பி⁴ந்நாத்மத³ர்ஶிநே பூர்வம் பஶ்சாதே³காத்மத³ர்ஶிநே ॥ 41॥
அந்விதாநந்விதார்தா²ய நம:ஸத³ஸதா³த்மநே ।
பரமாணுஸ்வரூபாய வ்யாபகாய ச தே நம:॥ 42॥
த்ரிதா⁴ச்சே²த³விஹீநாய ஸ்ரீபும்ரூபாத்மநே நம: ।
நமோ ஜ்ஞாநாய தி³வ்யாய ஜ்ஞேயாய ஜ்ஞாத்ரு’ரூபிணே ॥ 43॥
நமோ மாநஸ்வரூபாய மாநாய மிதயே நம: ।
ப்ரமாத்ரே ச நமஸ்தேऽஸ்து ஸத்கார்யாய ச தே நம:॥ 44॥
ப²லவ்யாப்திஸ்வரூபாய ஶ்ருதிவாதா³ய தே நம: ।
வாக்³விஶ்ராந்திஸ்வரூபாய நமோ ஜ்ஞப்திலயாத்மநே ॥ 45॥

ப்ரகாஶாகாஶதநவே தி³வ்யாதி³வ்யகு³ணாத்மநே ।
ஸர்வம் யஸ்மாத்³யத்ர ஸர்வம் யஶ்ச ஸர்வாத்மக: ப்ரபு: ⁴ ॥ 46॥
ஸ்வப்நாஸ்வப்நோப⁴யார்தா²ய ஶாஸ்த்ரே தேऽஸ்து நமோ நம: ।
த்வயா க்ரு’பாலுநா தே³வ ஹ்ரு’த்கபாடம் ப்ரவோதி⁴தம் ॥ 47॥
யத³ர்த²ம் தத்கரிஷ்யேऽஹம் தத்ர மா விஸ்மர ப்ரபோ⁴ ।
த்வத்ப்ரத³த்தப்ரபோ³தே⁴ந கரிஷ்யே ஸர்க³க⁴ட்டநாம் ॥ 48॥
தத்ர மே ப³ந்த⁴நம் மா ஸ்யாத்ஸாஹாய்யம் ப்ரார்த²யே தவ ।
ஸர்வகார்யஸமுத்பாதே³ க்ல்ரு’ப்தித³ர்ஶகரோ ப⁴வ ॥ 49॥
இதி ஸ்துத்வா ஸ்வயம் ப்³ரஹ்மா தூஷ்ணீமாஸ க்ஷணாந்தரே ।
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தஸந்தாநக²ண்டே³
அஷ்டமாத்⁴யாயாந்தர்க³தம்
ப்³ரஹ்மக்ரு’தம் விஷ்ணுஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 8/34-49॥

